
Մեր Հովուապեսւական այցելութենէն վերադարձին., Մայր 
Աթոռ Ս. էջմիածնի սրբազնաճաճանչ խորանին առջև գոհա
բանական աղօթք մատուցինք առ Բարձրեաչն և Ամենախնամ 
Ասւոուած, և ձեր բոչորի սէրն ու նուիրումր, հաւասւքն ու յար- 
գանքը հոգեփունջի վերածած' րնծայեցինք Իրեն, ըսելով.

«  Փառք և գոհութիւն Քեզ, Հայր Երկնաւոր, որ շնորհ րրիր 
ինծի և իմ հոգևոր վերին իւնամաաարութեւսն յանձնուած 
Ամերիկաբնակ և Գանասսսբնակ ժողովուրդին այս անդրա
նիկ այցելութեսւմբ վերանորոգելու մեր մէշ Քրիսսւոսաւսւնդ 
մշւոակենդան հաւաաքը' մեր Հայց. Առաքելական Սուրբ և  Մէկ 
Եկեղեցւոյ մասւռուակումով մեզի րնծւսյուած և մեր սուրբ

հսւյրերու աւանդոնթեամբ կնքոււսծ: Ս՛եր, բոլորի հոգիներուն 
մէջ խորանսւցեալ Ս. էջմիածինը պայծառ շողարձակումով 
առաւել ևս լոյս զգեցան մեր բոլորի սւպրումներուն մէջ:

Ո՜վ Տէր, միջա. զգայուն և ընկալուչ պաեէ մեր հոգիները, 
որպէսզի յսւրսւճան ընթացքով, լուսաւոր և ջերմ ներգործու- 
թեամբ իմասւոսււորուին և  արժևորու֊ին մեր կեսւնքերը մեր 
իսկ երջսւնկոնթեան, մեր Ծկեղեցւոյ բարեկարգ պահպանու- 
թեսւն, մեր ազգի վերածաղկման., Միացեալ Նահսւնգներա. և 
Գանասսսյի բարգաւաճման և մեր Մայր Հայրենիքի և անոր 
ազատ ու անկախ Հանրապեւոութեան ամրացման և Քու 
անուան փառաբանման համար»:

Սիրելի՜ք,
Լրիւ վեց շաբաթներ (Յունուար 10-էն Փեարուար 20) ձեզի 

հետ եղանք, ձեզի հեսւ միասին աղօթեցինք, ձեզի խօսեցանք, 
1այնօրէն բա նա լով մեր սիրտն ու միտքը, ձեզ Լսեցինք, 
մանաւանդ ձեր երիտասարդ սերունդին մէջէն, մէկ իւօսքով' 
հաղորդուեցանք իրարու, միասնաբար բաժնելով Սստուծոյ 
և մեր Սուրբ Եկեղեցւոյ, մեր ազգի ու հայրենիքի ապրումները, 
հացին, աղին և ջուրին պէս:

Մեր Հովուապետական ամբողջ շրջագայութեան ընթաց
քին, ի Նիւ Եորք, ի Ուաշինկթըն, ի Փրավիդէնս, յՈւստըր, ի 
Պոստոն, ի Տիտրոյիթ, ի Շիքակօ, ի Թորոնթօ, ի Մոնթրէալ, 
յՕթթաուա, ի վանքուվըր, ի քաղաքաշատ Լոս Անճելոս, ի 
Սաքրամենթօ, ի Լաս Վեկաս, ի Ֆրէզնօ, ի Ֆաոււըր, ի Րիտլի, 
յԵդեմ, ի Սարաթօկա, ի Սան Ֆրանսիսկօ, յՕքյընտ, ի Ֆլո- 
րիտա, տեսանք ձեզ, վկայ եղանք ձեր հաւատքի վերակեն- 
դանութեան. և զօրացանք ու հրճուեցանք ձեր սիրովը և 
արժանավայել վերաբերումովը հանդէպ Ամենայն Հայոց 
Կաթողիկոսութեան Մայր Աթոռ Ս. էջմիածնին:

Աոաջին հերթին սրտի պարտք կը զգանք Մեր շնորհա- 
կալութիւնները յայտնեյու ձեր բոլորին անխտիր, Առաջնորդ 
Սրբազաններուն, Թեմական, Երեսվւոխանական և վարչա
կան ժողովոց անդամներուն, հովուապետական այցեչութեան 
կազմակերպման Կեդրոնական Վարչութեան, տեղական 
Յանձնախումբերուն և հովանաւոր անձերուն, բոլոր կազ- 
մակերպութիւններու, միութիւններու և հաստատութիւններու, 
մամուլի պատասխանատուներուն, որոնց առիթն ունեցանք 
անձամբ հանդիպելու և ճանչնայու: Գիտենք, որքա՜ն ժամա
նակ և ջանք ի գործ դրիք որպէսզի արդիւնալից պտղաբեր- 
մամբ պսակուի Մեր անդրանիկ այցելութիւնը:

Այստեղ, Ս. էջմիածնի վեհավայրին մէջ անցնող մի քանի 
օրերու ընթացքին Լքենք առիթը ունեցանք խորհրդածեյու Մեր



հովուապետական այցեյութեան հետ աոնչուած անցուդար- 
ձերուն մասին: Մեր այս Հովուապետական Թուղթին մէջ կ ու
զենք ձեզի փոխանցեչ այն մտածումները, որոնք Մեր այցե- 
չութեան իմաստն ու արժէքը Լուսարձակի տակ կը դնեն և 
որոնցշատերուն մասին այյազան առիթներով ձեզի խօսեյու 
և ձեզի հետ խօսակցելու առիթներ ունեցանք արդէն Միացեայ 
Նահանգներու և Գանատայի մէջ:

1. ԿՐՕՆԱԿԱՆ-ՀՈԳԵԻՈՐ ՎԵՐԱԶԱՐԹՕՆՔ

Հոգևոր վերարթնութեան իրողութիւնը ներկայ աշխարհի 
ամենէն յատկանշական և պերճախօս երևոյթներէն մէկն է, 
համաշխարհային մակարդակի վրայ դիտուած: Մեր ազգը չի 
կրնար անմասն մնայ այդ շարժումին: Քրիստոնէական 
պատմութեան երկրորդ հազարամեակի վերջաչոյսին, երբ 
բոչոր Եկեղեցիները և քրիստոնեայ ազգերը պիտի տօնեն 
երկու հազար տարիներու քրիստոնէական կեանքի այնքան 
նշանակաչից այս հանգրուանը, մենք, հայերս, պիտի նշենք 
Քրիստոնէութեան որպէս պետական ու ազգային կրօն 
ճանաչման 1700-ամեակը:

Սնցեաչին ընծայուած արժանի յարգանքին կողքին - և 
անկէ աւեչի կարևոր - այդ տօնակատարութիւնը պէտք է 
դառնա] վերանորոգումի, մեր Հայց. Առաքեչպկան Եկեղեցւոյ 
վերանորոգեալ կեանքի նոր հոսանք մը, նոր ջրտուք մը Տիրոջ 
Հայկեան այգիին և անոր մէջ ծաղկած Ս. Մեսրոպի «փոքր. 
սւծու»ին մէջ:

Այստեղ, Մայր Հայաստանի մէջ, մասնաւորաբար այս 
վերջին տարիներուն, և յատկապէս ազատ ու անկախ Հան- 
րապետութեան հռչակումէն ասդին, կրօնական վերազար- 
թօնքի իսկական շունչ մը կեանք առած է մեր հայրենի 
ժողովուրդի կեանք]ւն մէջ: Անմիջական և ստիպողական 
կարիքն ունի ան սնուցուեԼու, խնամուելու քրիստոնէական 
հաւատքի առողջարար և երջանկաբեր սկզբունքներով, 
Քրիստոսի Սուրբ Աւետարանի հոգևոր ու բարոյական ուսու
ցումներով և մեր Սրբազան Հայրերու հարազատ աւանդ- 
ներուն վերակենդանացումով:

- Մայր Աթոռի Հոգևոր ճեմա րա նը, ժա ռա նգորդը  
հռչակաւոր Գէորգեան ճեմարանին, Սևանի և Գիւմրիի 
հոգևոր դպրանոցները յծուած են մարդու, հոգևորական 
մարդու, նոր ոգիով թրծուած հոգևոր սպասաւորներու 
պատրաստութեան նուիրական և կենսական գործին:

- Քրիստոնէական կրթութեան գործը թէ' պետական 
վարժարաններու և թէ' Կիրակնօրեայ դպրոցներու մէջ նոր

թափ է  ստացած:
- ժողովրդական խաւերու'մէջ քրիստոնէական քարո- 

զութեան մարզը աւեչի շեշտեաչ տարողութիւն է զգեցած:
- կրօնական ժողովրդական հրատարակութիւններու, 

Լսողա-տեսողական Թսձ1օ^1տԱգ&միջոցներու պատրաս- 
տութիւնն ու տարածումը յատուկ և շեշտեաւ ուշադրութեան 
առակայ են դարձած:

- Հին և մասամբ վնասուած կամ աւերուած եկեղեցիներու 
նորոգութիւնն ու նոր եկեղեցիներու կառուցումը հարկ է որ 
ստանան նոր մղում:

Այս և նման ու յարակից այլ կարիքներ մեզ բոլորս կը դնեն 
նո՜ր պարտաւորութիւններու առջև: Հարկ է  որ դուք և արտա
սահմանի մեր բոլոր զաւակները ոյժտան, զօրավիգ կանգնին 
տեղական ջանքերուն, որպէսզի քրիստոնէական վերածնու- 
թեան շարժումը դաոնա] առաւեյ ևս պտղաբեր: Արագ և 
կանուխ շարժիլը աւելի մեծ արդիւնքներ պիտի տայ սւյսօր. 
քա ն  վաղը: Թուլացում կամ տկարացում այս մարզին մէջ՝ 
պիտի ըլլայ պատմական սխայ մը: ժա մն է գործի, զոհո- 
ղութեան և յանձնառութեան:

Մեզի համար ուրախութեան առիթ եղաւ տեսնեյ ձեր 
թեմերուն մէջ Հա յց. Եկեղեցւոյ հա նդէպ  ժողովուրդ]ւն  
կապուածութեան և նուիրաբերման երևոյթը, որ այնքան 
շքեղօրէն ի յայտ եկաւ Մեր Հովուապետական այցելութեան 
առթիւ:

Կոչ կ՛ուղղենք նախ մեր եկեղեցականաց դասուն, բոլոր 
հոգևորականներուն, եկեղեցական նուիրապետական կա ր ֊ 
գերու բոլոր աստիճաններուն և պատասխանատուութիւն- 
ներուն մէջ: Սիրեցեալ կրտսեր եղբայրներ, յծուեցէք տեն
դա գին, շարունակական, ներդաշնակ գործունէութեա ն  
ամբողջական ինքնընծայումով, անստուեր սիրով, ձեր բոլոր 
ոյժերու և ժամանակի ու միջոցներու գերագոյն աստիճանի 
օգտագործումով, մեր սուրբ եկեղեցիներու էական աւան- 
դութիւններու առողջ ու հաւատարիմ պահպանութեամբ ու 
կենսաւորումով մեր ժողովուրդ]ւ հոգևոր կեանքի մշակումով 
արժեցնեւով և արդիւնաւորելով ձեր աստուածատուր կոչումը: 
Այս է մեր' հոգևորականներուս աւագագոյն պ ա րա ա նա ֊ 
նութիւնը: Կը յիշեցնենք ձեզի Ս. Պօղոս Առաքեափ ներշնչո- 
ղ ական խօսքերը. «  Հոգւով եռացէ'ք: Ջերմեռանդ հոգիով Տի
րոջ ծառայեցէ'ք: Ցոյսով ուրախացէք, նեղութեանց մէջ համ
բերող եղէք. յարսւսւն. սւղօթեցէ'ք: Կարիքի մէջ եղող եղբայր- 
■սերուն. օգնեցէք Ա միշսւ հիւրասէր եղէք: Օրհսեցէ'ք ձեզ հալա
ծողները. մի' անիծէք, այլ օրհնեցէք: Ուրաիսսցողներուն հեւո 
ուրախացէք և  լացողներուն հեւո լացէք: Բոլորին հանդէպ նոյն

վերաբերումը ունեցէք. մեծամիտ մի' ըլլաք, խոնարհ մարդոց 
ալ ընկերութիւն ընելու զիջեցէք, և դուք ձեզ իմաստուն մի' 
համարէք: Ոևէ մէկուն չարիքին՝ չարիքով մի' հատուցսւնէք: 
Զանացէք ընել այն՝ ինչ որ բոլոր մարդոց աչքին բարի է» 
«Ռ Ո Մ . ԺԲ. 11-17): Թող ձեր կեանքն ու փոխադարձ յա- 
րաբերութիւնները հոգևոր խաղ աղ ութեան բարիքը տարածեն 
ևչըււան խռովութեան առիթ և պատճառ: Ս. Հոգւոյն պտուղ
ները թող բաշխուին ձեր անձերուն խօսքերուն և գործերուն 
մէջ էն, ըստ Առ ա քեալին պատգամին, ա յսինքն' «ս էր . 
ուրախութիւն, խաղաղութիւն, համբերատարութիւն, սւզնուու- 
թիւն, բարութիւն, հաւատարմութիւն, հեզութիւն, ժուժկսւ- 
լութիւն» (ԳԱՂ- Ե. 22-23): Նոյն Առաքեալին բա ռերով' 
«ԶՔ րիստ ոս հսւգուեցէք (ա յսինքն' Յիսուս Քրիստոսի 
նկարագիրը ձեր վրայ առէք), ե  մարմնի ցանկութիւնները կա
տարելու հետամուտ մի' ըլլաք» (ՀՌՈՄ. ԺԳ. 14): Եւ երբեք, 
երբեք մի'մոռնաք մեր Տիրոջ կենսաշէն պատգամը. «Աստու- 
ծոյ Հոգին է որ կեանք կու տայ. մարմինը միսպն ոչինչ չի 
կրնար ընել» (ՅՈՎՀ. Զ. 63):

Կոչ կ՛ուղղենք մեր բոլոր աշխարհական հաւատաց- 
եալներուն, եկեղեցական կազմակերպութիւններու մէջ գոր
ծող պատասխանատուներուն և անհատ հաւատացեալ- 
ներուն, որ եկեղեցին ըմբռնեն որպէս իրենց սեփական տունը 
և ըստ այնմ վարուին, իրենց յաւագոյնը ընծայելով անոր, 
որպէսզի անո'վ մնան հոգևորապէս առողջ, բարոյապէս 
տոկուն և կեանքով երջանիկ և գործով աստուածահաճոյ և 
օգտաւէտ:

2. ՀԱՅՍՍՏԱՆԵԱՅՑ ԵԿԵՂԵՑԻՈՅ 
ՄԻՈԻԹԵԱՆ ԱՄՐԱՑՈԻՄ

Հոգևոր վերազարթօնքի այս շրջանին և մեր ազգի ու 
հայրենիքի նոր կեանքի պայմաններում ներքև մեր Հայց. 
Առաքելական Ս. Եկեղեցւոյ անխախտելի միութեան գործնա
կան արտայայտութիւնը կարևորագոյն ազդակներէն մէկը 
պիտիըւլայ մեր Ս. Եկեղեցւոյ զօրացման և հոգևոր ու ազգային 
դերի լիագոյն պտղաբերման:

Մեր Հայրապետական այցելութեան ընթացքին ուրա- 
խութեամբ նկատեցինք օրէ օր աճող ու զօրացող կամքը մեր 
ժողովրդի բոյոր խաւերու մօտ, փոխադարձ մերձեցման, 
վերջին տասնամեակներուն Ամերիկայի տարածքին մեր 
Եկեղեցւոյ ծոցին մէջ յառաջ եկած վարչական երկփեղկման, 
վերջ տալու առաջադրութեամբ: Մենք երջանկութիւնը ունե
ցանք հաղորդակցութեան մէջ գայու մեր Եկեղեցւոյ հաւա-

տացեալներուն ամբողջութեանը հեսւ, առանց խտրութեան: 
Մեզ դիմաւորող հոգևորականներուն և աշխարհական բ ա զ ֊ 
մութիւններուն մէջ ողջունեցինք ներկայութիւնը վերջին չորս 
աասնամեակներուն Մեծի Տանն Կիւիկիոյ Կաթողիկոսութեան 
հոգևոր խնամքը վայեյող եկեղեցական պատասխանատու
ներում. և հաւատացեալներուն: Թէ Միացեայ Նահանգներու 
և թէ Գանասւայի մէջ, անձամբ այցելեցինք շարք մը եկե
ղեցիներ, որոնք հոգևորապէս կը մաւոակարարուին Կիլիկեան 
Աթոռին կողմէ և որոնք սիրալիր ընդառաջումով ընդունեցին 
մեզ: Տեղեկացանք որ վերջին տարիներուն գործակցութեան 
աւեչի լայն դոներ են բացուած: Չենք կրնար մոռնա] մա- 
նաւանդ երիտասարդ սերունդին մօտ զօրացած և օրէ օր 
առաւե] ևս շեշտուած և շեշտուող ցանկութիւնը Հիւսիսային 
Ամերիկայի մէջ ստեղծուած մեր եկեղեցւոյ ա նբնա կա ն  
կացութեան վերջ տալու, մէկ թեմի շուրջ համախմբուեչու, 
Ամենայն Հայոց Կաթողիկոսութեան իրաւասութեան ներքոյ. 
մէկ խօսքով' աստիճանաբար վերստեղծուա'ծ տեսնեչու այն 
բնականոն կացութիւնը, որ կը տիրէր նախքան բաժանումը, 
կացութիւն՝ որուն մէջ մեր Եկեղեցին կը գործէր որպէս մէկ 
թեմ և ուր ոչ մէկ խտրութիւն կը դրուէր Նուիրապետական 
Աթոռներու պատկանող հոգևորականներու ծառայութեան 
համար: Այսօր այ այդ բնականոն վիճակը ստեղծելու բոլոր 
հնարաւորութիւնները կան. կը մնայ զանոնք կեանքի վերա
ծել արի կեցուածքով, լայնախոհ մօտեցումով, փոխադարձ 
վստահութեան սկզբունքով:

Մեր Հովուապետական այցելութեան ողջ տևողութեան և 
մեր ժողովուրդին ուղղածխօսքերուն մէջ որպէս Կաթողիկոս 
Ամենայն Հայոց յաճախակի և ուժգնակի եղանակով ար- 
տայայտեցինք Մեր հայրական սէրը և Հայրապետական հ ո ֊ 
գածութիւնը հանդէպ Հայց. Առաքելական Եկեղեցւոյ բոլո՜ր 
զաւակներուն: Յայտնեցինք Մեր պատրաստակամութիւնը 
Մայր Աթոո Ս. էջմիածնի հոգևոր խնամքը ընծայելու բոլորին 
անխտիր:

Սիրելի՜ք,
Ներկայ աշխարհի ընդհանուր դրութիւնը, թ է' արտա

սահմանի մեր կեանքի պայմաններուն մէջ յառաջ եկած 
հիմնական փոփոխութիւնները, թէ' Մայր Հայրենիքի մէջ 
ազատ ու անկախ Հանրապետութեան հռչակումով, թէ' Ղա- 
րաբաղեան շարժումի ծագումով և այլ ազդակներով յառաջ 
եկած ու շրջադարձային տարողութիւն ունեցող նոր կացու- 
թիւնները մեզ բոլորս կը դնեն այնպիսի պարտաւորու- 
թիւններու առջև, որ ի սէր մեր Եկեղեցւոյ հոգևոր նոր զար-

թօնքի զարգացման և ի սէր մեր ազգի ու հայրենիքի ու 
պետութեան ամրացման և զօրացման, մեզ կը հրաւիրեն նոր  
հայեացքով դիտեչու և ըսսւ այնմ կազմակերպեչու մեր 
կեանքը:

Պատմութեան իրադարձութեանց այս դրական և այնքան 
լուսալի և յուսադրիչ փոփոխութեանց հետ գիտնանք քայլ 
պահել և ժամանակի այս նշանները ճիշտ կարդայով ըստ 
այնմ փոխուինք, չգործենք միայն անցեալի պայմաններին 
թելադրուած մտածելակերպերով. իմաստուն և քաջ ըլլանք 
նոր եղանակներով գործեւ և ողջ աշխարհին ներկայանալ 
միութեան լուսապսակով:

Հիւսիսային Ամերիկայի տարածքին վրայ հայրական ջերմ 
զգացումներով ու Հայրապետական ընդհանրական մեր 
պարտաւորութեան նախանձախնդրութեամբ' կը յորդորենք 
որ առաւել ոյժ տաք վերամիութեան շարժումին, երկխօսութ- 
եան անկեղծ ընթացքով, գործակցութեան Լայն ճանապարհով, 
եղբայրական սիրոյ վերաբերումով թէ' եկեղեցական-հոգևոր 
և թէ ազգային-աշխարհական կեանքի մակարդակներու վրա]> 
այս բոլորով և այս բոլորին մէջէն որպէս սևեռակէտ ունե- 
նալով մեր Եկեղեցւոյ թեմական միութեան վերաստեղծումը 
և այդ միութեան մէջէն մեր Եկեղեցւոյ և ազգի զօրացումը:

Քաջ իմացէք, որ ա'յդ ընթացքով և ա՜յդ գոյավիճակի 
վերականգնումով նաև պատիւ և առաւեչ յարգանք պիտի 
շահինք յաչս Ամերիկայի և Գանատայի ժողովուրդին և պե
տական շրջանակներուն ու օտար եկեղեցական իշխանու- 
թիւններուն և պիտի արժանանանք գալիք սերունդներու 
երախտագիտութեան: Այդ գործընթացով է  որ «Մէկ Եկեղեցի, 
մէկ ւսղգ և մէկ հայրենիք» նշանաբանը առաւել շօշափեչի, 
պերճախօս և օգտառատ արդիւնքներով պիտի արժևորուի 
ձեր կեանքիւն մէջ, ինչպէս ողջ Հայց. Եկեղեցւոյ և հայ ազգի 
կեանքին մէջ: Աստուծոյ կամքն է  այդ. մեր ազգին նոր կեանքի 
հրամայականը: Ընդաոաջեցէք անոր և փոխարէն պիտի 
վարձատրուիք ըստ Աւետարանական խորիմաստ խօսքին 
«մէկի տեղ' երեսուն, մէկի տեղ' վաթսուն ե մէկի տեղ' հարիւր» 
(ՄԱՐԿ. Դ. 20):

3. ԴԷՊԻ ՆՈՐ ՍԵՐՈԻՆԴԻ ԼՈԻՍԱԻՈՐ 
ՀՈՐԻԶՈՆՆԵՐԸ

Հայրապետական Մեր անդրանիկ այցեյութեան ը ն 
թացքին ամենէն լուսաւոր կողմերէն մէկը որ յատուկխնդու- 
թիւն պատճառեց Մեզի որպէս Ընդհանրական Հոգևոր Հօր՝

ձեր նոր սերունդի վերարթնութեան կեանքի գեղեցիկ և յո ւ ֊ 
սալից երևոյթն էր: 'Երիաասարդութեսւն 8ւպ փ "#ւք հռչակած 
1996-ր: Տարեսկիզբին զուգադիպեցաւ մեր Հովուապետական 
այցեւութիւնը: Հոգևին հրճուեցանք ամէն քաղաքի ու շրջանի 
մէջ առանձին հանդիպումներ ունենաԼով երիտասարդ 
սերունդի անդամներուն հետ: Լսեցինք անոնց ձայնը, տեղե
կացանք զանոնք հետաքրքրող, և երբեմն տագնապեցնող 
հարցերուն: Մեր հայրախնամ խօսքերով ջանացինք անոնց 
հաղորդել Մեր սէրն ու հայեացքները զիրենք հրաւիրեյով 
առաւեչ աստիճանի մասնակցութեան և յանձնառութեան մեր 
համայնքային կեանքին մէջ: Մեր ջերմ փափաքն ու յորդորն 
է որ երիտասարդներուն առիթ ընծայուի մեր եկեղեցիներու 
պատասխանատու մարմիններուն մէջ դե'ր ստանձնելու: 
Երիտասարդութեան կազմաւորման ա մենէն ա զդեցիկ  
եղա նա կներէն մէկն է ա նոնց հա նդէպ  վստա հութիւն  
արտայայտեյը և այդ վստահութեան որպէս փաստ իրենց 
պատասխանատուութիւններ յանձնելը:

Մեր սրտի ուրախութեան գեղեցկագոյն և ջերմագոյն 
երանգներէն մէկը եղաւ հայ դպրոցական կեանքի մէջ մեր 
մատղաշ սերունդի առոյգ, կայտառ, շէն ու շէնշող ներկայու- 
թիւնը: Անոնց թարմ ու զիյ ձայներուն մէջէն լսեցինք վաղուան 
հասուն և ուժեղահունչ ձայնը մեր Եկեղեցւոյ և ազգի գայիք 
լուսապայծառ ապագային: Անոնց վառ ու ճառագայթարձակ 
նայուածքներուն մէջ արդէն նկատեցինք փարատումը անց- 
եալի սերունդներուն ստորակայութեան զգացումէն յառա- 
ջացած երբեմն տխուր, երբեմն անվստահ հոգեբանութեան, 
և փոխարէնը տեսանք ինքնավստահ, ապագայատեսիլ, 
խանդալից պատկերը մեր ապագայի լինելութեան:

Հա յց. Եկեղեցիով մարմնաւորուած քրիստ ոնէա կա ն  
հաւատքի տարածման և խորացման կողքին՝ բա ցէ ՚ք  անոնց 
առջև հայ յեզուի ու գրականութեան, հայոց պատմութեան և 
մշակոյթի ոգեղէն արժէքներու "հսւզարագաՆձ" հարստու- 
թիւնը: Թող հաղորդուին, թող ճանչնան, և ներքին համո
զումով և ինքնակամ մօտեցումով թող հպարտանան, թէ' 
հազարամեակներու ծնունդ են և հազարամեակներու կեր
տումի բանուորներ պիտի ըւլան, իրենց Եկեղեցիին, ւեզուին, 
մշակոյթին ու հայրենիքին նախանձախնդրութիւնը դարձ
նելով իրենց անհատական և հասարակական կեանքի մղիչ 
ոյժը: Մեր աչքի բիբերն են անոնք, մեր վաոօրէն տրոփուն 
սրտին զարկերը, մեր մտքին ճառագայթները, մեր կամքին 
պրկումը, մեր լինեէքւքին գրաւականը: Ոչինչ խ նա յեցէք  
որպէսզի մաքուր մնան բիբերը, առողջ բաբախին զարկերը, 
Լուսաճաճանչ շողան ճառագայթները, պինդ ու ամուր մնայ



պրկումը կենսալից ու ստեղծագործ դառնալ լինելիքը---- ^  
էք ձեր զաւակները: Առանց անոնց'դուք կը դադրիք ըչլաչէ...:

4. ՎԱՍՆ ՇԻՆՈԻԹԵԱՆ 
ՀԱ6ՐԵՆԵԱՑ ՄԵՐՈՑ

Որպէս Կաթողիկոս Ամենայն Հայոց այստեղ, Մայր Աթոռ 
Ա. էջմիածնի մէջ, մեր Մայր Հայաստանի հողին, ժողովուրդին, 
կեանքին ու ջանքին, ցաւին և ուրաիւութեան հետ խառնած 
ըչլալով կեանքս, մինչև վերջին շունչս խառնած պահեյու 
ցանկայի ու բախտաւոր ճակատագրով, Հովուապետական 
այցեչութեան ընթացքին բազմիցս խօսեյու առիթ ունեցայ 
ձեզի' կրօնական, հոգևոր, կրթական, մշակութային, ընկերա
յին, ազգային ընդհանրական արժէքներուն և անոնց մշա- 
կումին և զարգացումին անհրաժեշտութեան առընթեր' մեր 
պապենական երկրի վերանորոգեայ և վերանկախացեալ այս 
վճռական ժամանակներուն, Հայաստանի անկախ Հանրա- 
պետութեան այս նորաբաց դարաշրջանի արշայոյսին մասին: 
Սա մե'ր հողն է, մե'ր հայրերու ժառանգը, մե'ր ուսերուն շա- 
լակը. սա Աե'ր ինքնութեան և արժանապատուութեան ցու
ցանիշն է. սա' է  սե'ր յինեյութեան ճանապարհը, սա' է  սե'ր 
արխնը, սեր արցունքը, սեր քրտինքը, մեր ճակտի գիրը, մեր 
մորթի գոյնը: Եւ այս բոլորն է՝ իր չոյս ու մութ կողմերով, իր 
երգով ու վէրքով, իր կեանքի դրական ու ժխտական կողմե
րով, իր վւառքով ու պարտքով, իր ամբողջական գոյութեամբը:

Դուք Միացեալ Նահանգներու և Գանատայի տարածքին 
վրա] որպէս հաւատարիմ և հայրենաշէնքաղաքացիներ, հա- 
ւատարիմ' ձեր երկիրներու գերագոյն շահերուն' ամէն ինչ ի 
գործ կը դնէք, և ատով շահած էք, ու կը շահիք, պատիւ ու 
յարգանք բոլոր ձերքաղաքակիցներուն և անոնց պետական 
ու հասարակական ղեկավար ու պատասխանատու շրջա- 
նակներուն կողմէ: Շարունակեցեք ձեր այդ կենսընթացի ոճը, 
որովհետև հայ ժողովուրդ]ւ նկարագրին հարազատագոյն 
արտայայտութիւնն է այդ:

Այս բոլորի կողքին, ձեր պապենական երկիրը, ձեր ար- 
մատներուն աշխարհը, ձեր Մայր Հայաստանը ներկա'] է  ձեր 
ապրումներուն մէջ: Միացեաւ Նահանգներու և Գանատայի 
մէջ դուք ւաւ գիտէք թէ ինչքա ՜ն մեծ բարիք է տարբեր 
կրօնական համոզումներէն և տարբեր ցեղային խաւերէն ու 
ազգային աւանդութիւններէնքաղուած և ներդաշնակութեան 
մէջ արտայայտուող այլազանութիւններու բա զմերա նգ  
հարստութիւնն ու զօրութիւնը:

Դուք այդ բոլորին մէջ կը բերէք հայութեան գոյնն ու ձայնը,

նկարագիրն ու կերպարլւ, խաղաղարար և շինարար դերը, 
նախաձեռնող և ստեղծագործ ո՛գին: Ձեր Հիւսիսային Ա մե ֊ 
րիկեան այդ կեանքին շաղուածքին և դրութեան մէջ ձեր մա
տուցած ծառայութեանց շարքին բնական տեղ կր գրաւէ նաև 
ձեր սէրն ու նուիրումը ձեր հայրենական ժաոանգութեան, 
ձեր մայր հողին ու հայրենիքին:

Ձեր այս մայրաստան երկիրը, Հայաստանը, նոր ու 
չուսաւոր ճանապարհի մէջ է մտած: Մեր դարերու երազը 
մարմին է  առած, մեր հերոսներուն և նահատակներուն 
արիւնը նոր բխմունք է ստացած, մեր ազատութիւնն ու 
անկախութիւնը նոր մարմին և կառոյց է  զգեցած Հայաստանի 
նոր Հանրապետութեան ստեղծումովը: Առաջին այս հնգամ- 
եակը ինքնամրացման, վերակազմակերպման առանցքային 
նշանակութիւն ունեցաւ մեր նոր հայրենիքին համար: Ծունկի 
գանք մեր հոգիներուն մէջ և փառք տանք Աստուծոյ որ ահա 
նոր ճանապարհը կ՛ընթանա] առաջ, հակառակ բոլոր տեսակի 
նեղութիւններուն, տագնապներուն, տարածաշրջանին մէջ 
տիրող ընդհանուր կացութենէն, Արցախի մեր ժողովրդի 
արդար իրաւունքներու պաշտպանման ճիգերէն, Լենինա- 
կանի երկրաշարժի ահաւոր աղէտի վերքերէն, շրջապատումի 
անարդար գոյավիճակէն առաջացած:

« Մեր հայրենիք իւր քաջ որդւոց սուրբ քրտինքով պիտի 
յինի  վերսւկսաուցեսւլ»; Յաճախ ըսի ու կրկնեցի այս խօսքը 
Մեր Հովուապետական այցեչութեան ընթացքին: Աւեչցուցի.- 
այս քրտինքին մէջ իւրաքանչիւր հայ ունի ի'ր քրտինքէն  
կաթիլ մը: Հայրենիքի և սփիւռքի միջև կապը թող զօրանայ 
փոխադարձ սիրո] և վստ ա հութեա ն զգա ցումներու և 
սկզբունքներու հրամայականին տակ: Վե'ր մնանք տեղայ
նական, խմբակցական, անհատական նեղհայեաց մտածելա- 
կերպերէ,չնչին, անկարևոր երևոյթներէն: Առարկայական մօ- 
տեցումով ըմբռնենք իրական կացութիւնը, ամբողջատե- 
սական եղանակով դիտենք հարցերն ու կարիքները, գնա- 
հատել գիտնանք կատարուած դրական գործերը, նախանձա- 
խնդրութեան ոգիէն թեւադրուած, քննադատական առողջ 
դիրքորոշումէ մեկնելով մատնանշենք թերացումները, միշտ 
զանոնք սրբագրեւու և թերին լրացնելու հայեցակէտով: Ա՜յս 
է իսկապէս հայավայել կեցուածքը բուոր հայերուս թէ' Հա
յաստանի և թէ՜ սփիւռքի մէջ: Ա՜յս է միակ ճանապարհը հայրե- 
նաշինութեան, պատմակերտութեան: Չըլլանք պատմութեան 
զոհերը, սոսկ անցեալի տուեալներով ապրողներ, ըԱանք 
պատմութեան կերտիչները, ներկան բարեւաւեւով ու ապա
գան ամուր հիմքերու վրայ դնելով:

Շաւո խօսեցանք հայրե՚սսւսիլւութեւս՚ս մասին, հիմա գոր

ըսի, մեր նոր կեանքի բառարանին մէջ հայրենսւսիրութիւ՚ս 
բառը վերածուելու է հւսյլւենաշի՚ԱութինՆ բառին: Ա՜յս է հայրե- 
նակերտութեան հայակնիք առողջ փիլիսոփայութիւնը:

5. ՄԻՋԵԿԵՂԵՑԱԿԱՆ 
ՅԱՐԱՌԵՐՈԻԹԻՒՆՆԵՐՈՒ ԶԱՐԳԱՑՈՒՄ

Հովուապետական այցելութեան մէջ ամենուրեք լայն տեղ 
գրաւեցին Մեր հանդիպումները Քրիստոնէական եկեղեցի- 
ներու հոգևոր պետերու և անոնց ներկայացուցիչներու, միջ- 
եկեղեցական կազմակերպութիւններու և անոնց պատասխա- 
նատուներուն հետ: Մեր ժամանման առաջին իսկ օրէն Մենք 
եղբայրական սիրով ողջունուեցանք Ուղղափառ, Կաթոյիկ, 
Եպիսկոպոսական և Բողոքական Եկեղեցիներու պետերուն 
և ներկայացուցիչներուն կողմէ: Աղ о թքի, խօսակցութեան 
բազմաթիւ առիթներ ունեցանք անոնց հետ թէ' Միացեայ Նա- 
հանգներու և թէ' Գանատայի ողջ տարածքին: Եղանք անոնց 
հետ աղօթակից մեր և իրենց Եկեղեցիներուն մէջ, մասնակից՝ 
սիրոյ ճաշի սեղաններու շուրջ, խօսակից՝հանդիսութիններու 
ընթացքին: Միութեան զգացումներով և միասնական գոր- 
ծակցութեան տրամադրութիւններով ունեցանք բովանդա- 
կաչից խօսակցութիւններ Միացեաչ Նահանգներու և Գանա
տայի միջեկեղեցական Խորհուրդներու ղեկավար անձերուն 
հետ:

Ի. դարու քրիստոնէական Եկեղեցւոյ կեանքը խորապէս 
դրոշմուած պիտի մնայ միութենական շարժումին ^есшпепх- 
са1 тслгетеп^ տիրական և բազմօգուտ իրագործումներովը: 
Մեր Եկեղեցւոյ Հիւսիսային Ամերիկայիթեմերու կեանքին մէջ 
առոյգ և աշխոյժ գտանք ձեր մասնակցութիւնը այդ բարեբեր 
և աստուածահաճոյ նուիրական գործին: Փոխադարձ ճանաչ
ման և յծակցութեան այդ ընթացքը փոխադարձ հարստաց
ման աղբիւր է : Մենք երկար տարիներ, աստուածաբա- 
նութեան ուսանողութեան մեր օրերէն ասդին, հաւատացողը 
եղած ենք միութենական շարժումին և Մեր տկար ուժերովը 
Մեր րսյն ու շարունակական մասնակցութիւնն ենք բերած 
անոր թէ' տեղական, թէ'շրջանային և թէ' համաշխարհային 
մակարդակներուն վրայ: Անձամբ ապրածն վայելած ենքինք- 
նահարստացմանբարիքը այդ բոլորէնքաղուած: Օտար Եկե- 
ղեցիներու դրականիրագործումներուն կենդանի և ուղղակի 
հաղորդութեամբ իրազեկ մնաւը և մեր Եկեղեցւոյ իսկատիպ, 
վաւերական էութխնն ու դրութիւնը, կացութիւնն ու գործու- 
նէութիւնը հարազատօրէն ուրիշ Եկեղեցիներուն ծանօթաց-

նելու Մեր ջանքը նկատած ենք Մեր հոգևորական կեանքի 
ու ծառայութեան կարևորագոյն բաժիններէն Աէկը:

Ահա թէ ինչո՜ւ կը յորդորենք ձեզ' բոլորդ շարունակեւ & 
աճեցնել ձեր մասնակցութիւնը միջեկեղ եցական կեանքին 
բո/որ մակարդակներու վրայ, տեղական, ծխական մակար- 
դա կներ է սկսեաչ մինչև թեմա կա ն մա կա րդա կները: 
Քրիստոսի աղօթքն ու մաղթանքը թող ըլլայ ձեզ առաջնորդող 
սկզբունքն ու ուղին: Մեր Տէրը.ինք էր որ աղօթասոյզ բա
ռերով ըսաւ իր առաքեաչներուն և անոնց հետևող բոլոր 
հաւատացեալներուն. «Չեմ ւսղօթեր միայն իրենց քառաքեալ- 
ներուն) համար, այլ նաև անոնց համար' որոնք անոնց քսւրո- 
զութեւսմբ ինծի պիսւի հսաաոան: Կ՚ւսղօթեմ որ անոնք բոլորն 
ալ մէկ ըլլան, ինչպէս որ ղուն, ո'վ Հայր, իմ մէշս ես ե քոլ 
մէշդ, այնպէս ալ անոնք մեր մէջ ըլլան, որպէսզի աշխարհը 
հաւատայ, որ դուն ղրկեցիր զիս: Այն փառքը որ ինծի սւոևիր՝ 
իրենց սւուի, որպէսզի մէկ ըլլան, ինչպէս որ ես և ղուն մէկ 
ենք: Ես անոնց մէշ ըլլամ և ղուն' իմ մէշս, այնպէս որ անոնք 
կաւոարեալ կերպով մէկ ըլլան, որպէսզի աշխարհը գիսւնայ 
թէ ղուն ղրկեցիր զիս և  թէ' սիրեցի զանոնք, ինչպէս որ ղուն 
զիս սիրեցիր» ( ՅՈՎՀ. ժ է . 20-23):

Ընդհանուր քրիստոնէական այս հրամայականին ներքև 
գործօն դերակատարութիւն բերէք քրիստոնէական միութեան 
վերա կա նգնմա ն հասարակաց առաքեչութեան մէջ մեր 
Աոաքեչական Սուրբ Եկեղեցւոյ աւանդութիւնը պահելով կեն
դանի և զայն ընծայելով հաղորդակից քրիստոնէական միւս 
Եկեղեցիներուն:

6. ՊԵՏԱԿԱՆ ԵԻ ՔԱՂԱՔԱՅԻՆ 
ՊԱՏԱՍԽԱՆԱՏՈԻՈԻԹԻԻՆՆԵՐՈԻ 

ՄԷՋ ՄԱՍՆԱԿՑՈԻԹԵԱՆ ԶՕՐԱՑՈԻՄ

Մեր Հովուապետական այցելութեան այլ երեսներէն և 
բարիքներէն մէկը եղաւ շարքը այն հանդիպումներուն զորս 
ունեցանք ձեր երկիրներու պետական և քաղաքային իշխա- 
նութեանց և միջազգային կազմակերպութեանց ներկայացու
ցիչներին հետ ամենաբարձր աստիճաններէն սկսեալ մինչև 
ամենապարզ մակարդակի վրայ գործող անձերը:

Ձեր երկիրներու մէջ տիրող ազատութեան պայման
ներում բերումով' դուք ունիք բոլոր հնարաւորութիւնները 
զարգացնեւու ձեր քա ղաքացիա կա ն կեա նքը' լա յնօրէն  
մա սնա կցելով ձեր երկրի հա սա րա կա կա ն կեա նքին, 
պետական, քաղաքային, քաղաքական, կրթական, մշակու

թային, ւոնաեսական, ճարտարաշինական, բարեսիրական և 
այլ բոլոր երեսներուն, թէ' տեղական, թէ' նահանգային և թէ 
ազգային դաշնակցային մակարդակներու վրայ:

Սրտի խոր գոհունակութեամբ Մենք անձամբ հաստա
տեցինք այն իրողութիւնը որ ներկայ այս ժամանակներուն 
շատ աւելիլայն տարողութիւն է զգեցած մեր ամերիկահպա- 
տակ ժողովուրդի զաւակներուն մասնակցութիւնը Ամերիկ- 
եան ընդհանուր կեանքի բնագաւաոներուն մէջ: Մեր ուրա- 
խութիւնը աճեցաւ երբ պետական հասարակական պա- 
տասխանատուներուն հետ մեր խօսակցութեանց ընթացքին 
իրազեկ դարձանք այն իրողութեան, որ Միացեալ Նահանգ- 
ներու Վսեմաշուք Նախագահէն սկսեալ մինչև Ծերակոյտի և 
Քոնկրէսի անդամներ, Գանատայի Բարձրագոյն իշխանու- 
թիւնը, նահանգապետներ, քաղաքապետներ, մեծ կազմա- 
կերպութեանց ներկայացուցիչներ, խոր գնահատութեամբ 
արժևորեցին ձեր դրական և գործօն դերակատարութիւնը 
Ամերիկայի ընդհանուր համայնական կեանքին: Որպէս 
ւիիրաւ քաղաքացիներ՝ ձեր պարտաւորութիւնն է  ձեր լիարժէք 
և յարաճուն մասնակցութիւնը բերել ձեր երկիրներու ընդ
հանուր կեանքին թէ' Միացեալ Նահանգներու և թէ' Գանա
տայի տարածքին: Կը վայելէք այդ երկիրներու բոլոր բարիք
ները. զանոնք արժեւորէք ձեր տափք բաժիններովը, գործօն 
մասնակցութեամբ: Ա'յս է մեր հայ ժողովուրդի պատմութենէն 
ժառանգած նկարագրի շնորհընկաւ և երախտարժան վերա
բերումի ոճն ու ընթացքը:

Նոյն տեսակի ուրախութիւն էր Մեզ համար երբ առիթը 
ունեցանք տեսնելու միջազգային կազմակերպութիւններու 
բարձրագոյն աստիճանի պատասխանատուները, ինչպէս 
Համաշխարհային Պանքի նախագահը Ուաշինգթընի մէջ և 
Միացեալ Ազգերու Կազմակերպութեան Ընդհանուր Քար
տուղարը՝ Նիւ Եորքի մէջ: Անձամբ տեղեկանալով իրենց 
լայնախոհ և բարեացակամ մօտեցումին, մեր ազգին, մեր 
Հայրենիքին և մեր Անկախ Հանրապետութեան հանդէպ' 
մեծապէս հրճուեցանք և բարձրօրէն գնահատեցինք իրենց 
այդ օրինակեւի կեցուածքը:

Կոչ կ՛ուղղենք ձեր բոլորին որ առաւել թափ տաք ձեր 
հասարակական կեանքի այս ընդարձակուող տարածքին և 
հասնիք պատասխանատուութեան նորանոր բարձունքները, 
և բարիք ու երախտիք շահիք թ է' ձեզ համար, թ է ' ձեր 
երկիրներուն համար և թէ' ձեր հայ ժողովուրդի և Մայր 
Հայրենիքին համար:

7. ԴԷՊԻ ՊԱՐԶՈՒԹԻԻՆ ԵՒ ԺՈՒԺԿԱԼՈԻԹԻԻՆ

■Հազար անգամ փառք ւոուինք Բարեաց Բաշխիչ Ամե
նակալ Աստուծոյ, որ ձեր չարքաշ և յարաւոն աշխատանքին 
արդար քրւոինքովր ընդհանրապէս հասած էք ւոնւոեսական 
կեանքի բարգաւաճ վիճակին: Ձեր "հալալ" վաստակով ձեռք 
բերած էք հանգստաւէտ կեանքի բարեկեցիկ ապրուստի 
միջոցներ: Ապրի՜ք: Հայու պէս ապրիք. պարկեշտ, նախա
ձեռնող, տ ենդա գին ա շխ ա տ ա նքով ա րժևորեցէք ձեր 
աստուածատուր կարողութիւններն և Աստուծոյ ընձեոած 
բուոր պարգևները:

Բարեկեցիկ կեանքը ունի իր հետ նաև փորձութիւնը 
շռայլութեան. այն ձգտումին որով կը տարուինք բնական, 
անհրաժեշտ և մարդկային ազնիւ կարիքներէն անդին 
անցնեչու և ոչ էական, ոչ օգտակար, ոչ երջանկաբեր կենցա- 
ղակերպերու հետևելու, ինչ որ յաճախ կ՚առաջնորդէ մեզի 
դէպի անիմաստ մսխումներ, վատնումներ և'մարդկային ճիգի 
և' նիւթական միջոցներու:

Մեր Հովուապետական այցելութենէն կրած տպաւո- 
րութիւններէն մէկն այն եղաւ որ Հիւսիսային Ամերիկայի 
տարածքին նոր գիտակցութիւն մը սկսած է բացուիլ Ամե- 
րիկեան ընկերութեան մէջ: Այդ այն գիտակցութիւնն է, որ 
զիրենք կը մղէ սպառողական ընկերութեան ծայրայեղ 
աստիճանի կենցաղակերպէրէն վերադառնալ դէպի աւեւի 
բնա կա ն պարզութիւն և ժուժկալութիւն: Տարապայման, 
սանձարձակ սպառողութեան աստիճանի հասած ընկե- 
րութիւններուն մէջ կայ անկումի վտանգը: Պատմութիւնն է 
վկան այդ ճշմարտութեան: Բնական ուժանիւթերու օրէ օր 
պակասումը արդի աշխարհին մէջ, նիւթական աշխարհի և 
կենսոյորտի նկատմամբ զգոյշ վերաբերումի կը հրաւիրէ ողջ 
մարդկութիւնը և նաև ձեզ Միացեաւ Նահանգներու և Գա- 
նատայի տարածքին: Բնութեան առողջ պահպանութեան ̂ еп- 
V^^опшепէа!^^ հարցերը հասած են մտահոգիչ դառնալու 
ա ստ իճա նին: Ձեր նիւթա կա ն միջոցներու յումպ էտ ս  
գործա ծութ եա ն փ որձութեա ն դէմ  զգա ստ  կեցուա ծք  
որդեգրեցէք: Աստուծոյ դէմ գործուած մեղք է  Իր տուած 
բարիքներու չարաշահումի աստիճան անիմաստ մսխումը: 
Ձեր քրտ ինքը արժեցուցէ՜ք: Ձեր շահածը ձեր իսկական 
բա րիքին համար գործա ծեցէ'ք թ է ' անհատական և թէ  
հա ւա քա կա ն կեա նքի մա կա րդա կներու վրա ]: Զ ա յն  
ծառայեցուցէք ձեր երջանկութեանը և ոչ թէ սպառէք սոսկ 
հաճոյքին, ժամանցին և փցուն, անիմաստ և անարժէք 
բաներու: Մի' մոռնաք երբեք Մեր այն խօսքը զոր բազմիցս



արտասանեցինք թէ' ճղճիմ ու վաղանցուկ կենցաղա- 
կերպերուն համար լայն սպառող մարդը ի վերջո] ինքն է որ 
կը սպառի իւր սպառածովը...:

Ձեր ընտանեկան մաքուր կեանքը, քրիստոնէական և 
հայկական հարազատ աւանդութեամբ թոդ մնան միշտ առոյգ 
և կենդանի: Ձեր եկեղեցիներն ու դպրոցները, ձեր հասա
րակական կեանքի հաստատութիւններն ու կեդրոնները, 
մշակոյթի առողջարար ե ազնուացուցիչ ձեռնարկութիւնները 
թող մնան ձեր մշտական գուրգուրանքին առարկայ: Մնայուն, 
երջանկաբեր, ճշմարտօրէն վայեչեչի և ըմբոշխնելի ւսրժէք- 
ներով, ապրումներով ե զբա ղումներով ]եցուցէք ձեր 
անձնական և ընտանեկան կեանքը և անոնցմով արժեցուցէք 
ձեր համայնական կեանքը, որ սփիւռքի պայմաններուն մէջ 
միշտ ենթակայ պիտի մնա] ուծա ցմա ն, ա յւա սերմա ն  
վտանգին ու փորձութեան:

Ձեր սփիւռքեան կարիքներուն կողքին միշտ մնացէք 
գիտակից և նախանձախնդիր ձեր Մայր Հա յրենիքի ու 
պետութեան և Մայր Աթոռ Ս. էջմիածնի կարիքներուն հան- 
դէպ: Անոնք կը գտնուին դէմ-յանդիման վերականգնումի և 
վերակազմակերպումի անյետաձգելի պարտաւորութեան, 
վերազարթօնքի և վերածաղկումի անյետաձգելի և ստի
պողական պարտաւորութեան: Մի' մոռնաք երբեք ձեր Մայր 
Հողը և Մայր Եկեղեցին, մեր Հայրենի Պետութեան ե Ս. էջ
միածնի Ամենայն Հայոց Կաթողիկոսութեան կեանքի այս նոր 
շրջա նին: վերադարձէք դէպի պարզակեցութիւն, դէպի 
ժուժկաւութիւն, որոնցմով կը հասնիք ձեր երջանկութեան և 
որոնցմով երջանկութիւն կը ցանէք մեր բոչորի կեանքին մէջ 
ի Մայր Հայաստան և ի սփիւռս աշխարհի:

Մեր սուրբ պատարագի վերջին աղօթքին բառերովը կը 
կնքեմ այս հայրական սիրոյ, շնորհակալութեան, գնահա
տանքի, յորդորի այս Հովուական Թուղթը յիշեցնեչով ձեզի 
թէ. "Ամենայն, տուրք բսւրիք և ամենայն պարգնք կաւոարեալք 
ի վերուստ, են իջեալ առ ի Քէն"; Ինչ որ Աստուծմէ է եկած՝ 
ընծայենք Աստուծոյ մեր կեանքին առողջ ապրումովը և մեր 
գործերուն բարերար արդիւնքներովը ի սէր մեր երջանկու- 
թեան, Աստուծոյ փառքին, մեր ազգի ու հայրենիքի բարիքին 
և մեր Ս. Եկեղեցւոյ շէնութեա ն, բա րեկա րգութեա ն և 
պայծառութեան. ամէն:

Ողջ չերուքի Տէր, զօրացեալք շնորհօք Ս. Հոգւոյն և յաւէտ 
օրհնեալ ի Մէնջ:

